
2020KO ABENDUAREN 17KO
OHIKO OSOKO BILKURA

Lazkaoko Udaletxean, bi mila eta hogeiko abenduaren hamazapian, iluntzeko sei
eta erdietan, Lazkaoko Udal Osoa bildu da, aurrez honetarako deialdia egin delarik, Kepa
Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Ifiaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2020ko azaroaren 26an egindako bilkurako akta, idatzita dagoen moduan onartzen dela-
rik. -

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

III.- IBABE-HIRIBARREN BERRURBANIZATZE PROIEKTUA, KONTRATAZIO ESPEDIENTEA
ETA LIZITAZIO DEIALDIA.-

Udal honen eskariz Soroa Arquitectos S.L.P.-ko Pedro Izaskun Perezek eta Miguel
Angel Irazabalbeitia Fernandezek Ibabe-Hiribarreneko berrurbanizazio proiektua idatzi du-
te.

Proiektuaren xedea Hiribarren kalea berrurbanizatzea da, Senpereko biribilgunetik
hasi eta Hiribarren 20 arte.

Proiektu honen aurrekontua 834.951,59 €koa da. Zenbateko honi dagokion BEZa
erantsi beharko zaio.

Beste alde batetik udal zerbitzu administratiboek kontratazio espedientea prestatu
dute, lanak lehiaketa bidez esleitzeko.

Ormazabal zinegotziak (EH Bildu) esan du, proposamenari ezezkoa emango diotela
eta hau bi arrazoirengatik, bat, obra honek ez herriari ez industriguneari onura handirik ez
dakarkiolako eta bi zerbait egitekotan bertakoekin hitz egin eta hauek egindako ekarpenak
jaso beharko liratekelako eta horrelakorik egin ez delako.



Alkateak erantzun dio onura handia ikusten diotela obra honi eta beharrezkoa ere
badela. Eta bertakoen ekarpenei dagokionean esan du bertakoek ekarpenak egiteko auke-
ra izan dutela eta zenbait ekarpen jaso eta barneratu ere egin direla.

Ormazabal zinegotziak esan du ez dela hori beraiek jaso dutena bertakoengandik.

Hau guztia horrela, eta gaia hirigintza eta ogasun batzordeetan informatua
izan delarik, gaia bozketan jarri da eta osoko bilkurak, aldeko 7 boto (EAJ) eta
aurkako 6 botoz (EH Bildu), honako akordioak hartu ditu:

1.- Ibabe-Hiribarreneko berrurbanizazio proiektua onartzea.

2.- Lanak lehiaketa bidez esleitzeko kontratazio espedientea onartu eta lizitazio deialdia
egitea.

IV.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zazpiak laurden gutxi direnean nik, Idazkariak, guztiaren akta jaso eta ziurtatzen

dudalarik. }

